
ATT Nru. XVII tal-2011

Titolu fil-qosor. 

Kap. 251.

Emenda tal-artikolu 
10 tal-Att prinċipali.

Emenda tal-artikolu 
23 tal-Att prinċipali.

ATT biex jemenda l-Att dwar Ġieħ ir-Repubblika sabiex ċittadini 
barranin ikunu eliġibbli għall-għoti tad-dekorazzjoni 
“Midalja għall-Qlubija”u biex ikompli jipprovdi għall-mod 
kif tintemm is-sħubija onorarja  fix-Xirka jew fl-Ordni jew iż-
żamma ta’ midalja mogħtija skont l-Att fuq bażi onorarja.

IL-PRESIDENT bil-parir u l-kunsens tal-Kamra tad-Deputati, 
imlaqqgħa f’dan il-Parlament, u bl-awtorità tal-istess, ħareġ b’liġi 
dan li ġej: - 

1.  It-titolu fil-qosor ta’ dan l-Att huwa l-Att tal-2011 
li jemenda l-Att dwar Ġieħ ir-Repubblika, u għandu jinqara u 
jiftiehem ħaġa waħda mal-Att dwar Ġieħ ir-Repubblika, hawnhekk 
iżjed ’il quddiem f’dan l-Att imsejjaħ “l-Att prinċipali”.  

2.  Minnufih  wara s-subartikolu (2) tal-artikolu 10 tal-Att 
prinċipali għandu jiżdied  is-subartikolu ġdid li ġej:

“(3) Minkejja d-dispożizzjonijiet tas-subartikolu (1), 
il-“Midalja għall-Qlubija” tista’ tingħata fuq bażi onorarja 
lil kull ċittadin ta’ pajjiż barra minn Malta għal xi egħmil 
ta’ qlubija eċċezzjonali li jkun jixraqlu rikonoxximent  minn 
Malta”.

3.  L-artikolu 23 tal-Att prinċipali għandu jiġi emendat kif 
ġej:

Nagħti l-kunsens tiegħi.

(L.S.)                                          George Abela

President   

(a)  Is-subartikolu (2) għandu jiġi enumerat mill-ġdid 
bħala s-subartikolu (3) u minnufih wara s-subartikolu (1) 
għandu jidħol is-subartikolu ġdid li ġej:

“(2)  Persuna ttemm is-sħubija tagħha fuq bażi 
onorarja  fix-Xirka jew fl-Ordni, jew iż-żamma ta’ 
midalja fuq bażi onorarja mogħtija bis-saħħa ta’ dan 
l-Att meta:

(a)  hija tmut;

(b)  hija tavża lill-Gvern ta’ Malta illi hija ma 
tixtieqx tkompli tkun membru onorarju tax-Xirka 
jew tal-Ordni jew bl-għoti lura tal-midalja. It-temm 
jibda jseħħ mill-jum meta l-avviż tar-riżenja  mix-
Xirka jew mill-Ordni jasal għand il-Kanċillier tax-
Xirka jew tal-Ordni, jew il-midalja tingħata lura 
lis-Segretarju tal-Kabinett;

(ċ)  jekk il-President ta’ Malta, fuq il-parir 
tal-Prim Ministru mogħti wara li jkun ikkonsulta 
lill-Kap tal-Oppożizzjoni, jtemm il-ħatra onorarja  
fix-Xirka jew fl-Ordni jew jirtira l-għoti tal-midalja 
għar-raġuni illi, skont il-fehma espressa fl-imsemmi 
parir,  minħabba l-imġieba tal-persuna hija  ma 
jkunx jixirqilha li tkompli tkun imsieħba fix-Xirka 
jew fl-Ordni jew li tkompli żżomm midalja jew illi 
ma jkunx għadu xieraq illi tkompli fis-seħħ il-ħatra 
onorarja fix-Xirka jew fl-Ordni jew l-għoti tal-
midalja.

(b)  fis-subartikolu (3) tiegħu, kif enumerat mill-ġdid, 
minnufih wara l-kliem “il-paragrafi (b) u (ċ) tas-subartikolu 
(1)” għandhom jidħlu l-kliem “jew skont il-paragrafi (b) u (ċ) 
tas-subartikolu (2)”.

__________

Mgħoddi mill-Kamra tad-Deputati fis-Seduta Nru. 388 tal-4 ta’ Ottubru, 2011.

	 	 	 	 	 	 	 	 	 Ċensu Galea

								              Deputy Speaker

      Pauline Abela

Skrivan tal-Kamra tad-Deputati


